
Tutu nùù sakunu ñɨ tu’un ku’va kua koo íín Concurso nùù kua kù’un sú’va 
ndó tichi kuiya 2026 ti kɨ’ɨ ndó satiñu ndó chi’in Servicio Profesional 

Electoral Nacional tichi sistema INE. 
 

Nu Instituto Nacional Electoral (INE), chi’in nu Dirección Ejecutiva nu Sevicio 
Profesional Electoral Nacional (DESPEN). Sakoto nu chi ndó ñayɨvɨ iyo ini kɨ’ɨ satiñu 
tichi nùù kùù Instituto nda ndio’ó kuni kɨ’ɨ satiñu kuu ndó xini, ti kuvi kù’ùn sú’va ndó 
tichi kuiya 2026 ti nuna sakanáá ndó íín tiñu lu’u nùù kùù Servicio Profesional 
Electoral Nacional (SPEN), kù’va nùù sakoto nu Junta General Ejecutiva ti ni nuna 
tiñu. 

Chi’in Concursokàn kua nduku na’nu nakachi na’nú ñayɨvɨ, ndoo xààn ta kachi kua 
tava na’nu tiñu, chi ñayɨvɨ iyo ini satiñu chi’in servicio público ti kuta’án ñɨ satindee ñɨ 
kɨvɨ ku’vayo chi ra kua kuu tiñu, íín nùùní takan va’a kua koo nuu kua ku’vayo chi íín 
ra kua kuu tiñu Ñuu Ko’yó. 

 

I. Tandɨ’ɨ cha kunichi ta kuvi kundaà sɨvɨún 
 

• Tatu tichi Ñuu Ko’yó ni kaku iyo iti chiún  
• Tatu iyo tutu yɨkɨ chiún 
• Tatu vasa ndaa sɨvɨún chi’in íín partido  
• Tatu vasa ni kɨ’ɨ sɨvɨún chi’in íín partido cha kuuún íín tiñu 
• Tatu vasa ni chasɨ na’nu chi’iún cha satiñuún 
• Tatu vasa ni sakunu na’anu chi’in ve’e INE cha kati íín tɨsɨ’ɨ ka’nú. 
• Tatu iyo tutu cha ni kà’vi va’aún tac ha tu’va maún satiñu tiñuyá 
• Kua ya’aún tandɨ’ɨ maa cha kua tiso na’un chiún 
• Kua nakù’vaún íín tutu “8 cha 8 sɨkɨ cha iyo tɨsɨ’ɨ ve’eún” nuu kua kundaa 

sɨvɨún 
 

II. Koto va’aún ti íín nùùní kua nde’e na’nu chi ndó 
 

Nùù kua koo Concurso Público 2026 íín nuuní nde’e na’un chi ndó, vasa kua nakachi 
na’nu ñayɨvɨ ta vasa kua nde’e ndaa na’nu chi ndó, yakan ti yoni maa kua kuvi nde’e 

ndaá chi ndó cha kuu ndó ñayɨvɨ ñuu, cha ka’an ndó tu’un ñuu, cha kati kuiya ndó, 
cha kati tutu iyo pe’e ndó, aan ta’an ndó uvi tiñu, aan ku’vi ndó íín kue’e, aan ndii 
ndó inka kuenda aan naá cha iyo maa chi ndó, takan ni tuku, nakotocha kuuyo ñayɨvɨ 
ñuu, ñayvvɨ tùùn, ñɨ ñayɨvɨ ta’an uvi tiñu. 

Ku’va cha kua nuna nùù kua ku’va nu kuu (DESPEN) ndatu cha kua kuvi kɨ’ɨ ndó, 
kua kunichi tutu: tutu cha kua sandaa na’nu nùù kaá, tutu nùù ka’an naxakaa iyo 
Convocatoriaya chi’in tu’un ñuu; ñɨɨ kua nuna tutuyá kua kundíí na’nu chi’in ndó; kua 
nuna tuku nùù kua kuvi kɨ’ɨ ndó tatu kuni ndó kuatiñu ndó kaá; ta kua kuyuku na’nu 
kua tindee na’nu chi ndó nda ndio’ó na kutuni ini kuatiñu kaá, ta kuyuku tuku na’nu 
tichi kɨvɨ kua natu’un na’nu chi’in ndó, ñɨ kua naku’va kuenda chi ndó chi’in cha kuu 
nda’a aan ñɨ kua tindee chi ndó tatu kundi ndó kakanuu ndó. 

Ñɨ ñayɨvɨ iyo pe’e kuvi ndakàn na’nu ti na tiso va’a na’nu ku’va kua kuvi kɨ’ɨ va’a tutu 
ñɨ tichi uchi kɨvɨ cha ni kumani keta ku’va, cha ndaa nuu tutu Guia cha’a ku’va ti va’a 
keta tiñu ta tiso va’a na’nu ku’va kunichi. Takàn ni tuku, cha íín nùùni keta tiñu nu 
ñayɨvɨ satiñu chi’in INE ñɨ kuu chi ñɨ sakuenda kuvi ketatu ñɨ uxu nùù satiñu ñɨ, ndɨ’ɨ 
kɨvɨ, ti takàn kuvi tiso va’a ñɨ chii ñɨ. 

 

III. Ku’va kua koo cha kùù Concurso 2026  
 
ɨɨn ku’va kua koo Concurso Públicokán ta te’en tichi kɨvɨ kua koo nú: 

 

Cha kua sandaá na’nu ta 
sakunu na’nu tu’unyá 
nùù kaá 

(Convocatoria) 

Kua sandaá na’nu tu’unyá nùù kaá (Convocatoria) 
nuu 26 chika yoo viko sù’ùn tichi kuiya 2026, ta 
kɨvɨán kua kicha’a kundíí tu’unyá nùù www.ine.mx 
tandɨ’ɨ maa tutu kunichi cha kɨ’ɨún tichi Concurso 
Público. Ta kua kukuita cha kua kunu tu’unyá nùù 
uchi uvi (12) chika yoo kumi tichi kuiya 2026. 

 

http://www.ine.mx/

Cha kundaà sɨvɨ, naki’in 
ñɨ tutu ta cha sakoto ñɨ 
chi ñayɨvɨ ni taá sɨvɨ. 

Tichi ve’e nùù kùù Subsistema del Concurso Público 
ikàn kua kundaà sɨvɨ ta naki’in ñɨ tutu ñayɨvɨ iyo ini 
satiñu (https://concurso-publico-spen.ine.mx) kua 
kicha’a nuu 6 nda nuu 12 chika yoo kumi tichi kuiya 
2026. Ta kua sakoto na’nu chi ñayɨvɨ ama kua 
ta’anchi kua ku’un ñɨ tichi kɨvɨ 25 nda 30 chika yoo 
kumi tichi ve’e Juntas Locales ta Distritales 
Ejecutivas. 

Kɨvɨ kua taaún nùù tutu 
tandɨ’ɨ maa cha chitoún: 

Nùù 16 chika yoo kɨvɨ sɨ’ɨ tichi kuiya 2026 kua 
ta’anchi kua taaún nùù tutu “Cha chitoún nùù ndiiún 
ve’eún”, kua kɨ’ɨún nùù kaá, ta kua va’aún cha chikan 
na’nu. Nini xààn kunichi koo íín kaá taa tutu, íín kaá 
tava xiñá’ñu ta íín xita ndusun chiún, ku’va ndaa nùù 
tutu Guia. 

Nùù kua nde’e na’un 

Tatu va’a tutuún: 

Nùù 5 ndà nùù 12 yoo juniu tichi kuiya 2026, tandɨ’ɨ 
ñaɨyɨvɨ kuni ti’i sɨvɨ ñɨ cha satiñu ñɨ kua  ta’anchi kua 
sandáá ñɨ tutu ñɨ nùù kaá nu Subsistema nú 
Concurso Público ti ikan kua nde’e na’nu tatu va’a 
tutu ndó. 

Nùù kua nde’e na’nu tatu 

Va’a kuni tichi xini ndó: 

Nùù oko ucha (27) chika yoo juniu tichi kuiya 2026 
kua nde’e na’nu tutu tichi ve’e nu Juntas Locales 
Ejecutivas. 

Kɨvɨ kua natu’un na’nu 
chi’in ndó 

Tichi kɨvɨ nu 8 yoo juliu tichi kuiya 2026 kua kana nu 
ñayɨvɨ satiñu tichi INE chiún ti kua natu’un na’nu  
chi’iún. 

Kɨvɨ kua sakoto na’nu yoo 
cha ni sakanaá: 

Tandɨ’ɨ maa ku’va ni taa ndó nùù tutu cha chito ndó, 
ku’va iyo tichi xini ndó ta ku’va ni tau’un na’nu chi’in 
ndó, tandɨ’ɨ maa yakan kua sandaá na’nu nùù kaá 
nùù cha kusava yoo viko yáá sɨ’ɨ. 

https://concurso-publico-spen.ine.mx/

Kɨvɨ kua nakachi na’nu 
chi ñayɨvɨ ni sakanaá: 

Kua nakachi na’nu chi ñayɨvɨ ni sakanaá nùù ndɨ’ɨ 
yoo septiembre tichi kuiya 2026. 

Kua kundaá sɨvɨ ñɨ na 
sakanaá íín nùù tutu: 

Kua sandaá na’nu nuu kaá tichi cha’un kɨvɨ cha ni 
nakachi na’nu chi ñayɨvɨ. Kua koo uvi ta’an tutu sɨvɨ 
ñayɨvɨ vasa ni keta va’a: íín tutu sɨvɨ ña’an ta íín tutu 
sɨvɨ rayɨɨ tichi cha’un uni yoo. 

 

Nini xààn kunichi  ti, íín íín tiñuán cha kuiso ñayɨvɨ, kua ta’anchi sava’a ndó uni hora 
sɨsava aan u’un hora, tichi nu nuna ve’e nùù yuku ñayɨvɨ kua nde’e tatu va’a tutu ndó.  

kua tiku’va na’nu cha chito ndó chi’in nuu ndɨɨ maa nda uchi ndaá yukun kà’vi, chi’in 
uvi ta’nda yukunkán. Cha ninu xààn tukunía kua tava ndó yakan kua nde’e maa nu 
ñayɨvɨ kuu xini ni sava’a tutu (convocatoria) un kua ni’in ndí íín tiñu lu’u.  

Cha kua tiku’va cha chitoún tatu ninu uxu ni tavaún soko kuvi ya’aún kuu 7.00 ta kua 
kɨ’ɨ sɨvɨún nùù tutu nuu yuku ñayɨvɨ ni ya’a. 

 
• Tutu nùù taaún cha chitoún: 60% 
• Kua tiku’va tatu va’a iyo xiniún: 10% 
• Cha kua natu’un na’nu chi’in ndó: 30% 

 

IV. Cha kua tɨɨn na’nu kuenda kɨvɨ kua ku’va na’nu tiñu chiún 
 

Ta íín ta íín tiñuán ta takan iyo ku´va kua nakachi na’nu chi ndó: 

 

1. Ñɨ kùù xini sava’a tiñu nini tichi ve’e yati nuu iyoún:   
• Uvi ku’va kua nakachi ñɨ chi ndó. Xi’nakuíí, kumi ta’an nuu nunaá kua kuu 

kuenda maa ni ñɨ ña’an, ta kua kù’va na’nu tiñu ku’va ndaá nùù tutu ndeku 
sɨvɨ ñɨ ni sakanaá tiñu. Ta ndɨ’ɨán, uni ta’an tiñu nunakán cha ndooán kua 
ku’va na’nu chi ñɨ sukunká ni tava, ta tiñuyá kua ku’va ñɨ chi ñayɨvɨ ni 
sakanaá ni tava cha sukunká nùù ni chikòò cha kùù Concurso Público. 

2. Inkaká tiñu cha kùù ñɨ kùù xini sava’a tiñu nini tichi ve’e yati nuu iyoún: 
 

• Tiñu cha iyo kuenda ña’an ni maá: 101 ta’an tiñu nuna cha kɨ’ɨ ñɨ ña’an ti 
kuvi satiñu ñɨ ku’va kati nùù tutu ndeku sɨvɨ ñɨ ni sakanaá. 
 

• Sejsej motekijtlalilijtiasej: 93 ta’an tiñu nuna, ta tiñuyá kua sacha na’nu 
tatu íín nùùní iyo ña’an ta rayɨɨ. Ikan kua ku’va na’nu chi íín tu’un íín tu’un 
ñayɨvɨ, ta kicha’a ñɨ chi’in ñɨ ña’an ta takan ní ndákua ndà cha kua ndɨ’ɨ. 
ñayɨvɨ ni’in tiñu. 

 
• Kù’va kua ti’i sama na’nu kua ku’va na’nu tiñu: 101 ta’an tiñu nuna, íín 

70% tiñukán ndatu chi ñɨ ña’an ta íín 30% cha ndookán kua kù’va na’nu 
kú’va ndaá nùù tutu ndeku sɨvɨ ñɨ ni sakanaá ni tava cha sukunká. Kua chinu 
uvi tatu tutu sɨvɨ, xi’nakuíí kua ku’va na’nu tiñu chi ñɨ ña’an ta, ndɨ’ɨán, cha 
ndookán kua kù’va na’nu kú’va ndaá nùù tutuán. 

 
• Ñɨ súkunka ni tava nùù ndɨ’ɨnía: 31 ta’án tiñu nuná, che’e kua nde’e na’nu 

kua kú’va na’nu chi ñɨ chito va’a tiñu, ta takàn ni tuku nùù tiñu vasa kua’a 
ña’an satiñu. I’ya, kua ku’va na’nu tiñuyá chi ñayɨvɨ cha sukunka ni keta nùù 
tutu, takàn cha’a na’nu cha chiniñu’un chi ñayɨvɨ soko na sanakava tundo’o 
chi inkaka ñɨ. 

 
• Ku’va tɨɨn na’nu kuenda tatu kuvi ka’an ñayɨvɨ Tu’un Ñuu: Cha nduku 

na’nu ti tiñu nu Juntas Distritales Ejecutivas ndoo maa maaní ñayɨvɨ ñuu 
ka’an tu’un ñuu, takàn kuvi kundikun cha kuu ñɨ ñayɨvɨ ñuu nɨɨ ka’un tichi 
Ñuu Kó’yoyá, che’e kua nde’e xi’na na’nu cha nini xààn, ta ndɨ’ɨán kua ku’va 
na’nu tiñu chi ñɨ; Ta tatu yoni maa ñayɨvɨ ñuu ni taá sɨvɨ cha kuni satiñu sumi 
kua kundikùn na’nu ku’va ka’an nùù tutu (Convocatoria). 

 

Kuvi kɨ’ɨún nùù kaá www.ine.mx ikàn kua sandaá na’nu tandɨ’ɨ maa cha kuu Concurso 
Público, ta tu’un cha kua sachaá na’nu ndoo itiní chiún kua chaá nùù correuyá 
concurso-ine.spen@ine.mx. Tichi nùù iyo concursokán kua koo íín nùù kua satindeé 
chi ndó nùù yo’o kaá INETEL aan kuvi tuku ka’an-ún 800 433 2000, ikàn satiñu na’nu 
nɨɨ vita kɨvɨ va’a,  kaá 9:00 cha na’an ní ndà kaá 18:00 cha kua ini. 

 

http://www.ine.mx/

